
Коми Республика кутас ӧтув уджавны социальнӧй юкӧнын аспом инвестицияяс кыскӧм серти выль уджъёрткӧд
Талун, лӧддза-номъя тӧлысь 7 лунӧ, Петербургын войтыркостса экономическӧй XXІІІ форум дырйи Коми Республикаса Юралысь Сергей Гапликов да “Социальнӧй юкӧнӧ инвестиция агентство” асшӧрлуна абу коммерческӧй организацияса олӧмӧ пӧртысь директор Илья Ковалёв кырымалісны Коми Республикаса Веськӧдлан котыр да Агентство костын ёртасьӧм йылысь соглашение.
Соглашение серти Агентство отсалас республикалы корсьны сьӧмкудйысь ӧтдор инвестицияяс сы вылӧ, медым сӧвмӧдны экономика да социальнӧй юкӧн, сы лыдын йӧзлысь дзоньвидзалун видзан, велӧдан, спорт, ЖКХ, транспорт, стрӧитчӧм юкӧнъяс. 
Медся подув проектӧн лоӧ “Выльмӧдӧм регыдъя да эновтны позьӧм медицина отсӧг”. Тайӧ проектсӧ збыльмӧдӧны нин Россия Федерацияса ӧткымын субъектын. Сы серти сьӧмкудйысь ӧтдор воӧм сьӧм вылӧ кӧсйӧны выльмӧдны регыдъя да эновтны позьӧм медицина отсӧг сетӧмын автопарк. 
“Тайӧ соглашениеыс эскӧдӧ, мый ми ӧтув кӧсъям пӧртны олӧмӧ проектъяс. Проектъяслӧн могыс - выльмӧдны экономикаын да социальнӧй юкӧнын медтӧдчана отрасльяссӧ, бурмӧдны республикаын олӧмсӧ. Сьӧмкудйысь ӧтдор сьӧм тшӧт весьтӧ лоӧ позянлун ӧдйӧджык ӧнъяӧдны  автопарксӧ да кыпӧдны регионын олысьясӧс медицинскӧя да социальнӧя могмӧдан тшупӧдсӧ”,- гӧгӧрвоӧдіс Сергей Гапликов.

У Республики Коми появился новый партнёр по привлечению частных инвестиций в социальную сферу
Сегодня, 7 июня, на полях XXІІІ Петербургского международного экономического форума Глава Республики Коми Сергей Гапликов и Исполнительный директор Автономной некоммерческой организации «Агентство инвестиций в социальную сферу» Илья Ковалёв подписали соглашение о сотрудничестве между Правительством республики и Агентством.
В соответствии с Соглашением Агентство окажет содействие привлечению внебюджетных инвестиций в развитие экономики и социальной сферы Республики Коми, в том числе: отрасли здравоохранения, образования, спорта, ЖКХ, транспорта, строительства.
Якорным должен стать проект «Новая скорая и неотложная помощь», который уже реализуется в ряде субъектов Российской Федерации и предполагает обновление автопарка скорой и неотложной медицинской помощи за счет внебюджетных источников финансирования.
«Это соглашение подтверждает наши общие намерения по реализации совместных проектов, направленных на преобразование приоритетных отраслей экономики и социальной сферы, а также на повышение уровня качества жизни в республике. Привлечение внебюджетных источников на эти цели позволит быстрее обновить автопарк и повысить уровень медицинского и социального обслуживания жителей нашей республики», - прокомментировал Сергей Гапликов.
